
 

 
 
 
 

12. december 2017 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

Naalakkersuisunut apeqqutit internettip akii pillugit:  

 

1.  Naalakkersuisut qinnuigaakka illoqarfiit nunaqarfiillu tamaasa allattoqqullugit tassanilu 

erseqqissarlugu internetti qanoq ittoq sumiiffinni assigiinngitsuni pineqarsinnaalissasoq. 

Allattukkanut ilaassaaq tunisassiat assigiinngitsut sumiiffinni ataasiakkaani 

pisarineqarsinnaasut akii.  

 

2. Naalakkersuisut eqqarsaatigisinnaanerlugu sumiiffinni internettimik sukkasuumik 

pisiffiusinnaanngitsuni aamma killeqanngitsumik paasissutissanik aallerfiusinnaanngitsuni 

akitigut akikillisaasoqarsinnaanersoq? 

 

3. Qanoq iliorlutik Naalakkersuisut sulissutiginiarpaat nuna tamakkerlugu sukkasuumik 

internetteqalernissaa paasissutissanillu killeqanngitsumik aallersinnaanngortoqarnissaa? 

 

4. Naalakkersuisut isumaqarpat nunap ilaani killeqanngitsumik paasissutissanik 

aallertoqarsinnaalersitsisoqarmat innuttaasunik immikkoortitsisoqartoq 

taamaattoqarsimappallu taava Naalakkersuisut tamanna qanoq isumaqarfigaat? 

 

5. Naalakkersuisut akinut taavalu internettip sukkassusaanut tunngasunik allanik 

soqutiginartunik paasissutissiisinnaappat? 

(Inatsisartunut ilaasortaq Justus Hansen, Demokraatit) 

 

Tunngavilersuut: 

TELE POST ulluni kingullerni tamanut tusaqqusaarutigeqattaarpaa nunaqarfinni internet 

sukkatsilersoq taamatullu nutaamik internettimik pisartagaqartoqalersinnaasoq killeqanngitsumik 

paasissutissanik aallerfiusinnaasumik.  

Paasinarsivorli pitsanngorsaanerit kikkunnut tamanut atuutinngitsut. Illoqarfiit nunaqarfiillu ilaat 

eqqarsaatigineqanngillat taamaattumik arriitsumik internetteqartuartariaqarput killilimmillu 

paasissutissanik aallersinnaajuassallutik. 

Paasiuminarneråaamik ammanerpaamillu periuseqarnissaq pillugu isumaqarpunga inissaminiittoq 

Naalakkersuisut TELE POSTsuleqatigalugu ersarissaasuuppata nunatsinni najugaqarfinni 

assigiinngitsuni kiffartuussineq qanoq ittoq tunniunneqarniarnersoq.  

 



 

 
 
 
 

Tamatuma saniatigut tusarusuppara sumiiffinni arriitsumik internettimik pisisariaqarfinni akitigut 

akikillisaavigineqarsinnaanermut Naalakkersuisut isumaat. Tassa pingaaruteqarpoq 

eqqaamassallugu inoqutigiit tamarmik assersuutigalugu imaatigut kabelimut 

akileeqataanikuummata, taamaakkaluartorli tamatuma kinguneranik kikkut tamarmik sukkasuumik 

internetteqarnissaminnut periarfissinneqanngillat killeqanngitsumillu paasissutissanik 

aallersinnaanissaminnut. 

Apeqqutit akeqquakka  ullut suliffiit naliginnaasut qulit iluanni. 

 


